
Lóan. 
Gunna litla var að leika sér úti á túni, þegar hún heyrði fyrst til lóunnar, en svo glöð varð hún, að hún hljóp heim í bæ til mömmu sinnar og kallaði: „Lóan er komin, mamma!” „Það er gaman, Gunna mín,” sagði mamma hennar. „Hvers vegna fer lóan alltaf frá okkur á haustin, og hvert fer hún?” spurði Gunna. „Hér er svo kalt á veturna,” sagði mamma hennar, „að hún getur ekki lifað hér, en fer til heitu landanna.” „Fara fleiri fuglar þangað?” „Já þangað fara margir fuglar, og eru þeir allir nefndir farfuglar.”
1. Hvers vegna fer lóan héðan á haustin?

2. Hvert fer lóan?

3. Hvaða fuglar eru nefndir farfuglar? 

